
6. Frumvarp

til laga um skipulag kauptúna og sjávarþorpa.

(Lagt fyrir Alþingi 1920).

I. Um mœlingar bœja.

1. gr.
í öllum íslenskum kauptúnum  og sjávarþorpum , sem hafa 200 ibúa 

eða fleiri, skal mæla vandlega höfnina, alt svæðið, sem kauptúnið er bygt á,



og eigi minna land umhverfis en ætla má að fullnægi vexti kauptúnsins i 
næstu 50 árin. Eftir mælingum þessum skal siðan gera uppdrátt af höfninni, 
bænum og nágrenni hans. Undanþegnir eru þó þeir bæir, sem áður hafa látið 
mæla land sitt og gera uppdrætti af þvi, sem fullnægi ákvæðum laga þessara 
og reglugerðar þeirrar, sem ræðir um í 5. gr. Þá má og undanfella að mæla 
höfnina, ef sæmilegir uppdræ ttir eru til af henni, eða hvorki eru likindi til 
þess, að hún verði endurbætt, henni lokað eða hafskipabryggja gerð, nje út- 
vegur geti eflst i bænum  á næstu áratugum.

2. gr.
Bæjarstjórn eða hreppsnefnd í hverjum bæ annast m ælingarnar og 

lætur gera uppdrættina, en verkið skal unnið af mælingarfróðum m önnum , 
sem stjórnarráðið sam þykkir og telur hæfa til þess. Það getur krafist þess, að 
verkfræðingur leysi verkið af hendi, sjerstaklega ef bærinn er íjölm ennur eða 
mælingin vandasöm.

3. gr.
Allan kostnað við mælingar og uppdrætti skal greiða úr bæjar- eða 

hreppssjóði.

4. gr.
Stjórnarráðið ákveður með hálfs árs fyrirvara, hve næ r byrjað skuli á 

mælingum og um leið hve nær uppdráttum  skuli lokið í hverjum bæ. Allir 
uppdræ ttirnir skulu fullgerðir í siðasta lagi 31. desember 1926.

5. gr.
Stjórnarráðið sem ur reglugerð um m ælingarnar og hversu uppdrættir 

skulu gerðir, en fullnægja skulu þeir eftirfarandi skilyrðum :
a. Mælikvarði sje eigi minni en 1:1000. R je t ta r  á t t i r  (hánorður) sjeu sýndar.
b. Á uppdrættina skulu m arkaðar allar byggingar og helstu mannvirki, sem 

bygð eru þegar uppdráttur er gerður, allar útinæ ldar lóðir, bryggjur, göt- 
ur og vegir, vatnsból, vatnsveita og frárenslispipur neðanjarðar, svo og 
opin ræsi.

c. Mishæðir á landi skulu sýndar með hæðarlínum frá ákveðnu sjávarmáli, 
og ákveður stjórnarráðið, hve þjettar þær skulu vera í hverjum bæ.

d. Jarðveg skal merkja með litum eðaglöggum merkjum, svo að sjá megi, hvað 
ræklað er og hvernig (tún, garðar), og hversu óræktaða landið er (klapp- 
ir, sandur, móar, m ýrar). Þá skal annaðhvort sýnt á uppdráttum  eða í 
lýsingum, er þeim fylgja, hverjum hlutum  svæðisins kann að vera hætta 
búin af ágangi vatns, sjávar, snjóflóða og því um líkt.

e. Uppdráttunura skulu fylgja skriflegar skrár eða lýsingar, svo sem mælt 
verður fyrir i reglugerð (skrá yfir götur, lóðir og þvílíkt), sem gefi glögg- 
ar upplýsingar um öll mikilvæg atriði, er snerta ástand og skipulag bæj- 
arins, að svo iniklu leyti sem uppdrættir bera það ekki með sjer.



6. gr.
Eftirrit af uppdráttunum  og lýsingum, sem þeim fjdgja, skal senda 

stjórnarráðinu í siðasta lagi fyrir 1. april 1927.

7. gr.
Vanræki bæjarstjórn eða hreppsnefnd að framkvæma mælingarnar á 

þeim tíma og á þann hátt, sem stjórnarráðið hefir mælt fyrir um hvern bæ, 
eða að Ijúka uppdráttum  og lýsingum i tæka tíð, er stjórnarráðinu heimilt að 
láta vinna verkið á kostnað hlutaðeigandi kauptúns.

II. Um skipulagsuppdrcetti.

8. gr.
Skipulagsuppdrætti skal gera yfir öll islensk kauptún og sjávarþorp, 

sem hafa 200 ibúa eða fleiri. Uppdrættir þessir skulu sýna skipnlagsbreytingar 
á bygða svæðinu og fyrirhugað skipulag á eigi minna af óbygða bæjarstæðinu 
en ætla má að nægi 50 ára vexti bæjarins, enn frem ur fyrirhugað skipulag á 
höfn og aðalbryggju, nema undanfelt hafi verið að mæla höfnina samkv. heim- 
ild siðast i 1. gr.

9. gr.
Rikisstjórnin annast alla fram kvæm d á skipulagsuppdráttum . Hún 

lætur sjerfróða m enn (húsam eistara, verkfræðinga) gera uppdrættina i samráði 
við bæjarstjórn eða hreppsnefnd í hverjum bæ, helstu atvinnurekendur bæj- 
arins og hjeraðslækni. Hún getur og boðið til samkepni um skipulag fjölmenn- 
ustu bæjanna, áður en farið er að vinna að fullkomnum skipulagsuppdrætti, 
einnig þeirra bæja, þar sem skipulagið sýnist tiltölulega vandasamt, eða likindi 
eru til þess, að bærinn vaxi hraðfara.

10. gr.
Stjórnarráðið ákveður á ári hverju, hvar gera skuli skipulagsuppdrætti, 

en lokið skal þeim í öllum kauptúnum  i siðasta lagi 1. janúar 1932.

11. gr.
Allur kostnaður við skipulagsuppdrætti greiðist að hálfu úr rikissjóði, 

að hálfu úr bæjar- eða hreppssjóði.

12. gr.
Stjórnarráðið sem ur reglugerð um alla gerð skipulagsuppdrátta, en full- 

nægja skulu þeir eftirfarandi atriðum :
a. Markað sje fyrir allri hagnýtingu bæjarstæðisins, fiskireitum utan bæjar 

og öðru landi, sem nauðsynlegt kann að vera fyrir atvinnurekstur bæjarins.
b. Á bæjarstæðinu skal glögglega sýnd skifting bygðar, hvar hús skuli bygð 

samstæð, bvar i sundurlausum  röðum  og hvar dreifð í smáhýsi. Þá ska



og sýnt, hvar byggja megi þrilyft hús eða hærri, ef ráð er fyrir þeim gert. 
Þá skal og eigi að eins m arkað fyrir götum, heldur og fremri og aftari 
húsalínum , torgum, leikvöllum og þvíliku. Á sjerstökum uppdrætti eða upp- 
dráttum  skal sýna skipulag frárenslis og vatnsveitu, að svo miklu leyti 
sem gert er ráð fyrir slikum m annvirkjum .

c. Við gerð skipulagsins skal vandlega tekið tillit til atvinnu bæjarbúa, heil- 
brigðis- og þrifnaðarnauðsynja, greiðrar umferðar, brunahæ ttu og fegurð- 
ar bæjarins. Sjerstaklega skal þess gætt, að opinberum  og öðrum  helstu 
byggingum sje smekklega skipað, að götur sjeu ekki með lengdarbungum, 
hafi hæfilegan halla og lokist á smekklegan hátt. Fjarlægðir á milli hús- 
hliða i ibúðargötum skulu að jafnaði m iðaðar við það, að hornið milli 
lárjettrar linu, neðst ú r gluggum ibúðarherbergja á aðalsólarhlið húsa, 
og linu frá næsta húsmæni, sem ber við loft, sje eigi meira en 26°, nema 
skipulag bygða þorpsins eða halli á bæjarstæðinu geri það ókleift, en 
ætið skal miðað við þá húshæð, sem skipulagsuppdráttur gerir ráð fyrir. 
Þá skal og leitast við, að breytingar á bygða svæðinu skerði ekki óþarf- 
lega hagsmuni lóðareigenda.

d. Mælikvarði skipulagsuppdráttar skal eigi m inni en 1 : 2000.
e. Skipulagsuppdrætti skal fylgja skrifleg lýsing, sem skýri frá öllum helstu 

atriðum , sem varða skipulagið, og eigi eru auðsæ af uppdráttum , eftir þvi 
sem reglugerð um uppdrættina ákveður.

Þar sem um sm áþorp er að ræða, og lítil líkindi þykja til, að þau 
taki fljótum framförum , skal þó stjórnarráðinu heimilt að ákveða, að upp- 
drættirnir sjeu nokkru einfaldari en hjer er gert ráð fyrir.

13. gr.
Þegar skipulagsuppdrætti er lokið, skal það opinberlega auglýst, og 

uppdrátturinn ásam t lýsingu hafður almenningi i bænum  til sýnis, eigi skem- 
u r en 4 vikur. Eigendur þeirra húsa eða lóða, sem uppdrátturinn brevtir til- 
finnanlega, skal auk þess send skrifleg tilkynning um það samtimis. Skulu 
þeir hafa sent athugasemdir sínar eða mótmæli til bæjarstjórnar eða hrepps- 
nefndar áður en sýningarfrestur er á enda. Þegar honum  er lokið og leitað 
hefir verið álits bygginga- og veganefnda, þar sem slíkar nefndir eru skipað- 
ar, ræðir bæjarstjórn eða hreppsnefnd málið og afgreiðir það með tillögum 
sinura og athugasemdum til stjórnarráðsins.

14. gr.
Eftir að skipulagsuppdráttur hefir verið lagður fram til sýnis fyrir al- 

menning, má engin m annvirki gera, sem komi í bága við hann, nem a stjórn- 
arráðið hafi auglýst breytiugar á honum.

15. gr.
Áður en skipulagsuppdrættir berast stjóruarráðinu skal það hafa skip- 

að 5 manna skipulagsnefnd í Reykjavík, sem sje stjórninni til aðstoðar, er 
dæma skal um skipulagsuppdrætti. í nefndinni skal eiga sæti einn fulllærður 
búsameistari, sem átt befir kost á að kynna sjer sjerstaklega skipulag eilendra



bæja, einn verkfræðingur, einn kaupm aður eða útvegsmaður og kennarinn í 
heilbrigðisfræði við báskólann.

Nefndiu er skipuð til 5 ára, en heimilt er að skipa sömu menn á ný 
i nefndina.

Stjórnin ákveður hæfilega þóknun til nefndarm anna fyrir störf þeirra. 
Þóknun til nefndarm anna og annar kostnaður við nefndina greiðist úr 
rikissjóði.

16. gr.
Jafnóðum  og skipulagsuppdrættir berast stjórnarráðinu sendir það þá, 

ásam t tylgiskjölum, skipulagsnefnd þeirri, sem ræðir um  i 14. gr. Skal hún 
athuga vandlega öll atriði skipulagsins og sjerstaklega allar þær breytingartil- 
lögur og athugasemdir, sem bæjarstjórnir eða hreppsnefndir kunna að senda 
með uppdráttunum , og siðan gera rökstuddar tillögur um, á hvern hátt hún 
álitur skipulagi hvers bæjar ráðið best til lykta. Tillögunum skulu fylgja upp- 
drættir, þar sem þess kann að vera þörf.

17. gr.
Hafi skipulagsnefnd gert breytingar á skipulagsuppdrætti einhvers bæj- 

ar, skal stjórnarráðið senda þær bæði þeim, sem skipulagsuppdráttinn gerðu, 
og hlutaðe gandi bæjarstjórn eða hreppsnefnd til umsagnar. Þá er leitað hefir 
verið endanlegra tillagna skipulagsnefndar, staðfestir stjórnarráðið skipulags- 
uppdráttinn, ef það sjer sjer það fært, óbreyttan eða með þeim breytingum, 
sem það álitur að til bóta sjeu, og fær hann þá gildi sem lögmæt samþykt 
fyrir bæinn, þegar er hann hefir verið opinberlega auglýstur.

18. gr.
Heimilt er stjórnarráðinu að láta gera skipulagsuppdrætti samkvæmt 

8,—16. gr. af kaúptúnum  eða sjávarþorpum  með færri ibúum  en 200, eftir 
ósk hreppsnefndar eða ef sjerstakar ástæður eru fyrir hendi og skipulagsnefnd 
er þvi meðmælt.

Eftirrit at uppdráttum  yfir kauptún, svo og skipulagsuppdráttum , ásamt 
lýsinguin er þeim fylgja, skal geyma í Þjóðskjalasafninu.

III. Um brey tingar'á jk ipu lag i bœja og eflirlit með pvi.

19. gr.
Ef eldur eyðir mörgum húsum samtimis í kauptúni eða sjávarþorpi, 

skal bæjarstjórn (eða' hreppsnefud) tafarlaust athuga, hvort ekki sje ástæða 
til þess að gera skipulagsbreytingar á brunasvæðinu, og tilkynna stjórnarráð- 
inu álit sitt og óskir um það.

Hvort heldur sem 'bæ jarstjórn  æskir skipulagsbreytingar eða ekki skal 
leita umsagnar skipulagsnefndar um málið.

Síðan úrskurðar stjórnarráðið, hvort breyta skuli skipulaginu eða ekki.



20. gr.
Nú vill bæjarstjórn færa út bæjarstæðið, eða að einhverju leyti breyta 

þvi skipulagi, sem ákveðið er með skipulagsuppdrætti, og skal hún þá senda 
stjórnarráðinu -beiðni um það, ásam t uppdráttum  og upplýsingum, sem sýni 
ljóslega, hverrar breytingar er óskað og hver nauðsyn beri til hennar. Stjórn- 
arráðið úrskurðar, hvort breyta skuli skipulaginu eða auka það, eftir að það 
hefir feugið umsögn skipulagsnefndar um  málið.

21. gr.
Nú hefir stjórnarráðið úrskurðað, að breyta skuli skipulagi bæjar eða 

auka það, og skal þá, er um mikilvægar skipulagsbreytingar er að ræða, haga 
framkvæmdum svo, sem mælt er fyrir í 9. og 11.—16. gr. Smávægilegar 
breytingar staðfestir stjórnarráðið, ef meiri hluti skipulagsnefndar fellst á til- 
lögur bæjarstjórnar. Allar skipulagsbreytingar skulu auglýstar opinberlega, nem a 
þær sjeu svo litilfjörlegar, að þær snerti að eins hagsmuni fárra manna. Ef 
svo er, nægir að bæjarstjórn tilkynni þær brjeflega þeim, sem hlut eiga að máli.

22. gr.
Skylt skal öllum bæjarstjórnum  að geyma vandlega öll skjöl og upp- 

drætti, sem lúta að skipulagi bæjarins, og auka þá eða breyta þeim jafnóðum  
og bygðin eykst eða breytist, svo að ætíð megi glögglega sjá, hversu bærinn 
er bygður og öll veruleg mannvirki, sem gerð hafa verið.

23. gr.
Stjórnarráðið felur húsameistara eða öðrum  manni, sem það telur 

hafa nægilega sjerþekkingu á skipulagi bæja, að hafa eftirlit með byggingu 
hvers kauptúns, sem skipulagsuppdráttur er sam þyktur fyrir, eigi sjaldnar en 
á 5 ára fresti. Hann skal rannsaka vandlega, hvort skipulagsákvæðum er 
fyllilega hlýtt og hvort uppdrættir eru varðveittir, auknir og lagfærðir, svo 
sem vera ber. í  þeim bæjum, þar sem ekki er völ á hæfum m anni til þess 
starfs, skal það framkvæmt af eftirlitsmanni stjórnarinnar, á kostnað hlutað- 
eigandi bæjar- eða hreppssjóðs. Á ferðum sínum  skal eftirlitsmaður eftir föng- 
um leiðbeina byggingarnefndum og bæjarstjórnum  um alt, er að skipulagi 
lýtur. Að lokinni eftirlitsferð gefur hann stjórnarráðinu skýrslu um öll þau 
atriði, sem áfátt kann að vera í hverjum bæ.

Kostnað við eftirlitið skal greiða ú r ríkisssjóði.

24. gr.
Nú kem ur það í ljós við eftirlit eða á annan hátt, að skipulagsákvæði 

iru brotin, og skal þá stjórnarráðið gera tafarlausa gangskör að þvi, að m ann- 
nrki þau, sem tvímælalaust fara í bága við skipulagið (svo sem bygt fyrir 
;ötu eða á svæði, sem ákveðið var að skyldi vera óbygt), sje rifið niður, 
íema um bráðabirgðamannvirki sje að ræða, t. d. byggingu eftir bæjarbruna, 
iem stjórnarráðið hefir fallist á.

Kostnað þann, sem af slikum breytingum leiðir, og skaðabætur, skal 
;reiða úr bæjar- eða hreppssjóði.



IV. Um eignarnám og skaðabœtur.

25. gr.
Heimilt skal að taka lóðir og hús eignarnámi, ef þess gerist nauðsyn 

vegna skipulagsins. Um fram kvæm d eignarnámsins fer sem mælt er fyrir í 
lögum nr. 61, frá 14. april 1917, um framkvæmd eignarnáms.

26. gr.
Engar skaðabætur skal greiða fyrir þá rýringu á verðmæti óbygðs 

lands, sem stafa kann af skipulagi því, sem gert er sam kvæm t lögum þessum.

27. gr.
Hús og lóðir, sem að meira eða minna leyti ónýtast við skipulagsgerð, 

skal meta þannig, að jafnt tillit sje tekið til þess hagnaðar og óhagnaðar, sem 
stafa kann af skipulaginu, og koma þá skaðabæ tur þvi að eins til greina, að 
eign hafl í heild sinni rýrnað í verðmæti.

28. gr.
Hafi hús eða lóð rýrst svo mjög við skipulagið, að eigi megi nýta til 

byggingar, gptu r eigandi krafist, að öll fasteignin sje keypt eftir mati. Þá getur 
og bærinn krafist þess, að honum  sjeu seldar, eftir m ati, afklippur af lóðum, 
sem eru minni en svo, að nota megi til byggingar.

29. gr.
Nú hefir skipulag breytt svo lóðum eða viðhorfi þeirra á bygginga- 

reitum, að þær verði óhentugar til afnota, þá skal bæjarstjórn eða hrepps- 
nefnd leitast við að fá sam kom ulag milli eigendanna um hentugri lóðaskift- 
ingu á reitum. Ef samkom ulag næst ekki, getur bæjarstjórn eða hreppsnefnd 
krafist þess, að ný Ióðaskifting sje gerð, svo framarlega sem 8/3 eigenda eru 
því sam þykkir og skipulagsnefnd styður málið.

30. gr.
Allar skaðabætur, svo og þóknun til m atsm anna, skulu greiðast úr 

bæjar- eða hreppssjóði, nema um yfirm at sje að ræða. Þó verður eigi krafist, 
að skaðabætur sjeu greiddar fyr en sú skipulagsbreyting kem ur til fram - 
kvæmda, sem skaðabæturnar eru goldnar fyrir.

31. gr.
Lög þessi ganga í gildi 1. október 1920, og jafnfram t er málsgrein A. 

og B. í 6. gr. laga nr. 19, 20. október 1905, um  byggingarsamþyktir, ú r lög- 
um  num in.



A t h u g a  s e m d i r v i ð  h i g a f r u m  v a r p  þ e t t a .

Á Alþingi 1917 var borið fram í neðri deild af hálfu þingm anna frum - 
varp til laga um skipulag kauptúna og sjávarþorpa. Frum varpi þessu var vísað  
til laudsstjórnarinnar og henni falið að uudirbúa m álið í sam ráði við prófessor 
Guðmund H annesson og aðra sjerfræðinga á þessu sviði. Síðan hafa þeir prófes- 
sor Guðm undur H annesson, húsam eistari Guðjón Sam úelsson og vegam álastjóri 
Geir G. Zoéga fjallað um  m álið, og er frum varpið, eins og það nú liggur fyrir, í 
sam ræm i við tillögur þeirra.

Að því er snertir tilgang og efni frum varpsins, skulu hjer teknar upp 
ástæður fyrir h inu  upprunalega frum varpi, m eð nokkrum  breytingum  og viðbótum .

Tilgangur frum varps þessa er að tryggja betur en nú er nauðsynlegar  
endurbætur á skipulagi kauptúna og sjávarþorpa.

Mörg lagaákvæ ði hafa verið geið  i þessu augnainiði, en aðallega kom a nú til 
greina lögin um hyggingarsam þyktir, frá 20. okt. 1905. í 6. gr. þeirra er það fal- 
ið byggingarnefndum  bæja að láta gera skipulagsuppdræ tti a fb æ junum  »svo fljótt 
sem verða m á«, og yflrleitt er ætlast lil þess, að bæjarstjórnir sjái algerlega um  
skipulag bæjanna.

þótt lög þessi sjeu betri en ekki neilt, sjerstaklega hafl kom ið þvi til leið-
ar, að nokkrir bæir hafa gert byggingarsam þyktir, þá eru þau að miklu leyti
bygð á röngum  grundvelli. Þau leggja bæjarstjórnum starf á herðar, sem  þær eru 
alls ekki vaxnar, því að það mun sanni næst, að fæstir bæjarstjórnam enn vita 
öllu meira um skipulag bæja en t. d. úrsm iði eða Iæknisfræði Heflr þetta leitt 
til þess, að þær hafa algerlega leitt það hjá sjer að láta gera skipulagsuppdræ tti 
af bæjunum , þótt örfáar undantekningar sjeu (Akureyri og að nokkru leyti ísa -  
fjörður), og lögin hafa að þessu leyti eigi náð tilgangi sínum . Lakast er þó, að 
engin m insta von var um það, að skipulag bæjanna kæm ist í viðunandi horf, þótt 
lögunum  hefði verið stranglega fram fylgt, því að það er áreiðanlega ofvaxið  
hverjum  m anni, sem ekki hefir staðgóða sjerþekkingu á m álinu, að ráða stórlýta- 
lítið frain úr skipulagi bæjar. Reynslan í Reykjavík er órækur votlur þess, og er 
þar þó um  fleiri m enn að velja en viðast annarsslaðar. þrátt fyrir lög þessi er 
skipulag bæjanna enn á ringulreið. Byggingarnefndir bæla göluin við og m arka  
húsastæ ði, eftir því sem augnabliksþörf kallar að, án þess að í fullu, rækilega hugs- 
uðu sam bandi sje við heildina. Verður þá oft erfilt að kom ast bjá þvi í sm á- 
bæjum , að hending ein, eða hagur einstakra nianna, ráði m iklu um skipulagið.

í fyrsta kafla frv., am  m œ lingar bæ ja, er í raun og veru hvorki um ný-
mæli að ræða nje ný útgjöld. M ælingarnar eru algerlega óum flýjanlegar hvort sem
er, þvi enginn bær getur án þeirra verið, enda viðast búið að m æla land bæj- 
anna og gera uppdrátt af því, hvort sem  þeir eru nægilega vel úr garði gerðir eða  
ekki. það  má þvi telja sjálfsagt, að bæirnir kosti m ælingarnar sjálflr, svo sem  ver- 
ið  hefir. E f þess er gætt, að innan skam m s verður m ælingum  lokið í Reykjavík  
og Hafnarfirði, en Ijett verk að mæla land lítilla kauptúna, þá má gera ráð fyr- 
ir þvi, að 6 ár sjeu nægilegur timi til þess að Ijúka m ælingum  og landsuppdráttum  
i öllum  kauptúnum  landsins. Er þá fengin fyrsta undirstaðan undir gerð skipulags.

þá er annar kaflinn, um  skipulagsuppdrœ tti. Hann lýtur að því að gera 
tvær mikilvægar breytingar á núverandi fyrirkom ulagi: að fela landsstjórninni



fram kvæm dir m álsins, og að skipulag bæjanna sje gert af m anni, sem  vit hefir 
og sjerþekkingu í þessum  efnum .

Margt m ælir m eð þvi, að landssljórnin annist alla fra m k v æ m d  m álsins. 
Reynslan hefir sýnt, að bæ jarstjórnim ar vaurækja það, en fram kvæm dir verða  
m iklu tryggari í höndum  stjórnarinnar. þá er hún og m ik lu  óháðari gagnvart 
öllu flokkatogi og einstaklingahag í bæjunum  en bæjarstjórnir þeirra, stendur á 
ým san hátt betur að vígi og m yndi fá betra sam ræ m i á flest i bæjunum  en  
hver bæjarstjórn fyrir sig.

H vað hitt atriðið snertir, að sá m aður skuli gera skipulagið, sem  væ nla  
m á að hafi vit á því, þá virðist það svo sjálfsagt, að eigi þurfi að færa ástæður 
fyrir því. þv í fer þó fjarri, að alm enningi sje þetta ljóst. Flestir hafa mjög óljósa  
hugm ynd um það, að skipulagsgerð bæja er mjög vandasam t verk, sem  engir 
geta leyst vel af hendi nem a sjerfróðir m enn, og stórtjón h lýst æ lið af því fyr 
eða síðar, ef skipulag tekst illa. Eru það ótölulegar rniljónir, sem  erlendir bæir 
hafa skaðast á sliku  forsjáleysi.

Frv. gerir ráð fyrir því, að landsstjórnin noti aðallega íslenskan eða er- 
lendan húsam eistara til þess að gera sk ip u lagsu p p d ræ ttin a , og hafi h an n  fengið  
tækifæri til þess að kynna sjer erlenda fyrirm yndarbæ i, áður en hann tekst 
verkið á hendur. Að sjálfsögðu dvelur hann þá nokkurn tim a i hverjuin bæ  
og vinnur að skipulagsuppdráttunum  í sam vinnu við bæjarstjórnir og helstu at- 
vinnurekendur bæjanna. Er það þvi sæ m ilega trygt, að vandlega verði tekið tillit
til á lits og óska bæjarbúa, að svo m ikiu leyti sem  þær eru á góðum  rökum
bygðar. Til þess að fá deilu- og álitam ál útkljáð, er lagt til, að kosin sje nefnd  
i Reykjavík, sem  vænta m ælti að skipuð yrði m önnum , sem  hafa sæm ilega þekkingu  
á skipulagsm álum  bæja. Er tæplega um annað úrræði að gera í landi, sem  hefir
svo fáum sjerfróðum  m önnum  á að skipa að svo stöddu.

þetta fyrirkom ulag hefir m eðal annars þann m ikla kost, að allir sem  
m estu ráða um skipulagið, sá sem  uppdrátt gerir, skipulagsnefnd og landsstjórn, 
eru óháðir deilum álum  bæjanna og einstaklingshagsm unum . Æ ttu þeir því að 
geta litið óhlutdrægt á hvert mál og t'arið cflir því, sem  alm enningsheill krefst.

Ráð er gert fyrir því, að ljúka megi öllum skipulagsuppdráttum á 12 
ára fresti.

Vegna þess að gerð skipulagsuppdrátla leggur ný gjöld á bæina, þótt þau 
efiaust margborgi sig, þá virðist sanngjarut, að landssjóður greiði helm ing kostnaðar.

Að lokum  má geta þess, að þótt erlendis sje sú venjan, að láta bæjar- 
stjórnir ráða fram úr skipulagsm álum  bæja, líkt og verið hefir hjá oss, þá fer 
því fjarri, að það hafi gefist alls kostar vel, en auk þess er þar mjög öðru máii 
að gegna, því að viðast er völ á m örgum sæm ilega m entuðum  sjerfróðum  m önn- 
um  til þess að fram kvæm a verkið.

Þriðji kaflinn, um  breytingar á sk ipa tag i bœja og eftirlit m eð þ v i, lýtur 
að því að tryggja, að bæði nauðsynlegar breytingar á skipulagi og v iðaukar við  
það sjeu m eð fuliri forsjá gerðar, lík l og upprunalegi sk ipulagsuppdráttuiinn. þá  
er og ieitast við að tryggja það, að bæjarsljórnum  baldist ekki uppi að brjóta 
skipulagsákvæ ði, vikja frá skipulagsuppdræ tti af handahófi. Er tæplega m ögulegt 
að tryggja þetta á annan hátt en að láta hæfan m ann hafa eftirlit m eð fram - 
kvæ m dum  og byggingum  bæjanna, t. d. m eð 5 ára m illibfii. Ráð hefir verið fyrir 
þvi gert, að verkfræðingar þeir, sein landið hefir i þjónuslu sinni, hefðu jafnað-



arlega eftirlit þetta á hendi, eða húsam eistari landsins, sem gera má ráð fyrir 
að sje á föstnm  launum . Æ tti eftirlitið að verða kostnaðarlítið á þennan hátt.

Eins og sjá má a f ofanrituðu, er æ tlast til, að skipulag allra bæja á land- 
inu sje kom ið í fast, tryggilegt horf að 12 árum liðnum . E f valið tækist vel á 
m anni þeim eða m önnum , sem  fengnir verða til þess að gera skipulagsuppdrætti, 
yrði þetta stórvægilegt m enningarspor og stórgróði fyrir þjóðina, en tæpast gæti 
það tekist svo  illa, að eigi yrði um m ikilvæ ga framför að ræða frá því, sem  nú 
er. Hitt er aftur v iðbúið, að margar bæjarstjórnir láti sjer fátt um  það finnast, 
að yfirráð þeirra yfir skipulagsm álum  sje á nokkurn hátt skert. Bæði þykir flest- 
um  sinn fugl fagur, og fæstum er það ljóst hjer á landi, að skipulag bæja sje 
annað eins vandam ál og það er.

Fjórði kaflinn, um  eignarnám  og skaðabœ iur, stóð eigi í frv. því, sem flutt 
var á Alþingi 1917. H afði þar eigi verið tekið tillit til þess, að breyta þurfti staf- 
lið B. í 6. gr. laga um byggingarsam þyktir, frá 20. okt. 1905, nem a hann úr gildi 
og setja annað i hans stað. Þessi kafli lýtur að því. í  hann eru tekin ým s atriði 
(27 .— 30. gr.), sem  reynst hafa nauðsynleg erlendis og fæst þurfa frekari 
skýringar.

Um einstakar greinar frv. skal þessa gelið:
4., 5., 6., og 8. gr. hefir verið orðuð eftir tillögum  Geirs G. Zoéga vega- 

málastjóra og Guðjóns Sam úelssonar húsam eistara.
12. gr. Grein þessi er að innihaldi litið breytt frá því, sem  hún var í 

hinu upprunalega frv. Það hefir þótt varhugavert að sleppa svo m iklu úr henni 
sem G. Z. og G. S. hafa lagt til, þvi bæði er hjer að ræða um allþýðingarm ikil 
atriði, og auk þess rjettara, að öll m eginatriði standi i sjálfum  lögunum  en ekki 
í reglugerð eingöngu. Þ ess má geta, að í frv. því, sem  »Foreningen for bedre 
Byggeskik« hefir látið sem ja um  skipulag bæja i Danm örku, eru atriðin i b.-liðn- 
um  talin enn nákvæm ar en hjer er gert.

Í4. gr. Það hefir þótt nauðsynlegt að tryggja sjer það, að lóðaeigendur, 
sem  telja sig verða fyrir halla v ið  skipulagsgerðina, grípi ekki tim ann frá því 
uppdráttur er sýndur opinberlega og til þess hann er staðfestur, til þess að byggja 
eða fram kvæm a einhver m annvirki, sem færu í bága við sk ipulagið og ekki m yndu  
verða leyfð siðar.

15., 17., 18., 21., 23. og 24. gr. eru orðaðar sam kvæ m t tillögu G. Z. 
og G. S.

26. gr  Við skipulagsgerð verður sjaldnast hjá því kom ist, að sum ar  
lóðir vaxi stórum í verðm æti og aðrar rýrni, þó yfirleitt megi búast við því, að 
bæjarlóðin i heild sinni verði verðm ætari, er betur er á henni haldið. Slíkar verð- 
m ætisbrcytingar er oftast afarerfitt að m eta, nálega ókleift að fá endurgjald hjá 
þeim , sem  fyrir hagnaði verða, og án þess er tæpast að tala um að endurgjalda 
þeim , sem kynnu að verða fyrir halla. Erlendis hefir það eigi þótt fært, og hjer 
er engum leyft að byggja á annan hátt en byggingarnefnd gefur leyfi til, án þess 
að skaðabóta verði krafist fyrir þá rýringu á verðm æti, sem stafa kann af synj-
uninni. H ins vegar kem ur að sjálfsögðu fult gjald fyrir allar þær lóðir, sem að
einhverju leyti eru skertar, svo sem  fyrir er m ælt í 27. og 28. gr.

29. gr. E f nauðsyn gerist að breyta stefnu gatna, eða gera nýjar skágöt-
ur, getur farið svo, að lóðum  verði mjög óhentuglega sk ipað á byggingareitum  
og alt viðhorf þeirra breytist. Á þessu m á oft ráða fulla bót m eð nýrri lóðaskift-



ingu og kom ast þannig hjá öllutn skaðabótum . E rlendis eru því sett lík ákvæði 
um þelta og hjer er gert.

Að lokuin má geta þess, að svo má segja, að nú sjeu siðustu forvöð  til 
þess að kom a m áli þessu í gott horf án stórtjóns fyrir bæina. E nn eru flest hús  
úr timbri, holræsi óvíða í götum  og götur óvandlega gerðar. Meðan svo stendnr 
m á margt laga kostnaðarlítið, en nú er húsa- og gatnagerð að breytast, og úr 
því fjöldi steinhúsa er bygður og vandaðar götur gerðar, er' bæði afarerfitt og 
dýrt að breyta skipulagi.

Fylgiskjal.
Kafli úr brjefi vegainálastjóra Geirs G. Zoéga og húsam eistara Guðjóns 

Sam úelssonar til stjórnarráðsins, dags. 14. júní 1919.

— — — — — Við erum báðir sam m ála um , að hjer sje um  m ikið  
nauðsynjam ál að ræða og að frum varpið, eins og það lá fyrir, stefni rjetta leið  
að m arki því, sem sett er um hollarn og hagsýnna sk ipulag kauptúna hjer. Má 
geta þess, að í mörgum  kauptúnum  N orðurálfunnar hafa á síðustu árum verið sett 
lög sam a efnis sem frumvarp þelta, t. d. i E nglandi, Frakklandi, H ollandi, Svi- 
þjóð, Þýskalandi og víðar. í  Danm örku er m álið ekki kom ið lengra á leið en 
hjer, liggur fyrir i lagafrum varpi frá alþjóðarfjelagi þar (L andsforeningen for bedre 
Byggeskik), sem  hefir beitt sjer fyrir því. Frum varp þetta höfum  við  átt kost á 
að kynna okkur, og hefir það, þó frábrugðið sje i ým sum  atriðum , sannfært okk- 
ur enn betur um , að frumvarp það, sem  hjer liggur fyrir til athugunar, sje einnig  
að form inu til h ið ákjósanlegasta í öllum  aðalatriðum , enda eru breytingar þær, 
er við  höfum  á því gert, engar m ikilvægar. í  athugasem dum  þeim , er fylgja 
frum varpinu, eru svo glögg og ítarleg rök færð fyrir nytsem i þessa m áls, að þar 
þarf ekki við að bæta, enda er m álið undirbúið af þeim  m anni, próf. Guðm. 
H annessyni, sem m est hefir beitt sjer fyrir um bótum  á húsagerð hjer á landi. 
Við viljum  taka það fram, að við teljum óefað þá leið rjetta, sem  hjer er farin, 
að landsstjórnin sjái um , að skipulagsuppdræ ttir verði gerðir, en ekki einstakar  
bæjarstjórnir bver i sínu kauptúni. Álitum, að einm itt á þennan hátt fáist best 
trygging fyrir því, að verkið verði svo vel af hendi leyst, sem kostur er á. Með 
ákvæ ðum  frum varpsins er þess og einnig gætt, að vandlega sje lekið tillit til 
álits bæjarbúa.

Lög þessi hafa að sjálfsögðu nokkurn kostnað í för m eð sjer, en þar sem  
gera verður ráð fyrir, að landsstjórnin verði hvort eð er að skipa fastan húsa- 
m eistara, er sje ráðunautur hennar í öllum  m álum , er snerta opinberar bygging- 
ar eða em bæ ttisbústaði í Reykjavík og úti um  land, m á gera ráð fyrir, að sam a  
m anni megi og fela að m estu leyti að sjá um , að gerðir verði skipulagsuppdrættir, 
og fram kvæm d annara þeirra ákvæða í lögum  þessum , sem  landsstjórnin annast. 
Verður þannig aukakostnaður að þessu leyti ekki tilfinnanlegur. Sjerstakur kostn- 
aður verður þó að sjálfsögðu við skipulagsuppdrætti þá, sem  boðið  verður til 
sam kepni um , en að okkar áliti verður í því efni varla um aðra bæi að ræða 
en Reykjavík. Nokkur kostnaður m un verða af skipulagsnefndinni, mætti ætla 
jafnvel 2000 kr. fyrstu árin fram til 1930, er skipulagsuppdráttum  á að vera lok-



ið, nema af þeim kauptúnum, sem við kunna að bætast með 200 íbúa þangað 
til. Að þeim tíma Hðnurn mun nefndarkostnaður verða hverfandi. Sjálf mæling 
verslunarstaðanna og uppdrættir af þeim, sem gert er ráð fyrir í fyrsta kafla lag- 
anna, er svo sjálfsagt mál, að gegn þeim mun engum andmælum verða hreyft og 
verður að framkvæma, hvort sem frumvarp þetta verður að lögum eða ekki.


